
Segretarju Generali

[s-suggett 1i kelli fmohhi
li nikteb dwaru din is-

sena fdawn il-faccati
originarjament kien
differenti minn dan li

gbadt hawnhekk, imma wara li hsibtha ftit
ghidt bejni u bejn ruhi li mhux se terga’ tigini
opportunita dagshekk fwaqtha biex nagbadha
fuqg hekk. Ovvjament qed nirreferi ghall-
COVID-19! Nittama li sas-sena d-diehla dan il-
famuz virus ikun biss memorja, wahda xejn
sabiha, imma haga tal-passat. Fl-istess waqt,
nahseb li bhala komunita tghallimna hafna
minn din il-maltempata qalila, u nittama li s-
settur tal-volontarjat ukoll ha taghlima jew
tnejn minn din l-esperjenza, fosthom fuq ir-
reziljenza. Kollox ward u zahar meta l-affarijiet
mexjin sew, imma xhin tiltaga’ mar-rih jonfoh
kontra b’sahhtu kollha, kemm ahna kapaci
nibgqghu ghaddejjin u ma neghrqux? U
mbaghad, wara li jghaddi kollox, kemm inkunu
kapac¢i li nqumu fuq saqajna malajr? Din hi r-
reziljenza li ged naghmel referenza ghaliha.

Bla dubju ta’ xejn, is-settur tal-volontarjat,
bhal tista’ tghid kwalunkwe settur iehor fil-
pajjiz, ha daqqga ta’ harta li mhux facli li jqum
minnha. Din il-pandemija ma konniex qed
nistennewha u langas ma konna qed
nippreparaw ghaliha, imma giet f'salt. Ftemp
ta’ ftit jiem minn mindu tfac¢éa l-ewwel kaz fil-
gzejjer taghna, inghalqu l-istituzzjonijiet
edukattivi kollha, u kull min hu involut fxi
kazin, fil-fond ta’ qalbna, anke jekk ma ridniex
nammettu, konna nafu li l-kazini kien se
jmisshom l-istess xorti f'qasir zmien. Hsibna li
se tkun difficli biex taghlaq il-bibien u tagbad
rutina differenti, imma fil-verita ftit konna nafu,
jew forsi ma ridniex naccettaw, li se tkun ferm
iktar difficli biex terga’ tiftah wara li jghaddi 1-
aghar.

Gerbbu l-granet, il-gimghat u sahansitra ix-
xhur, u fl-ahhar kellna l-opportunita li 1-kazini
jergghu jifthu bil-mod. Bhala kazin, ahna ftahna
mal-ewwel gurnata li kienet tippermetti 1-ligi,
imma mhux la kemm tiftah il-bibien. In-nies

kien ghadhom beZghana xi ftit. Il-bidu dejjem
iebes. Sal-lum ghadna ma gejniex ghan-
normalita, allavolja wisq nibza’ li lanqas jien ma
naf x’inhi iktar din il-famuza “normalita gdida”.
Imma ghallinqas bdejna I-mixja, twila kemm hi
twila, biex nergghu ghal li konna ftit ilu.

Sadanittant, l-ispejjez li ghandu kazin bhal
taghna jibqghu hemm, forsi harira ingas minn
qabel. I1d-differenza l-kbira gieghda fid-dhul i 1-
ghagda ghandha. Ma’ shabi fil-kazini, kemm fil-
Mellieha u kif ukoll flokalitajiet ohra, nitkellem
u l-istess ghafsa qed ihossu. L-ghajnuna li ta u
qged jaghti 1-Gvern Centrali lill-kazini tal-banda
u lill-ghaqdiet volontarji kienet u ghadha vitali
u essenzjali, u ta’ dan ilkoll kemm ahna grati
hafna, imma Zgur li mhux bizzejjed. Ma nixtieqx
ninftiehem hazin - m’iniex nghid bl-ebda mod li
ged nistenna iktar ghajnuna diretta mill-gvern,
xejn affattu. Li qed nghid hu li hemm bzZonn li
kull ghaqda tqum fuq sagajha mill-aktar fis
possibbli sabiex terga’ tibda ddawwar ir-rota
taghha hi, minghajr xkiel u minghajr bsaten.
Intenni li mas-sahha tan-nies ma tistax ti¢cajta,
u dak hu prin¢ipju sagrosant, imma nibza’ li
f'¢irkostanzi bhal dawn hafna jinsew, jew forsi
jaghtu inqas importanza, lis-sahha mentali tal-
persuni. Personalment naf bil-wisq iktar nies li
tul dawn ix-xhur batew bl-ansjeta u disturbi
ohra mentali li jgibu maghhom l-iZolament u I-
bidla mir-rutina, minn kemm naf nies li mardu
bil-COVID. Ir-raguni ta’ dan probabilment hi li
jien involut fil-kazin, u naf nies li l-unika harga
taghhom hi li fxi hin matul il-gurnata jinzlu sal-
kazin jiltaqghu ma’ shabhom biex jghidu kelma,
u dan hu l-unika Zvog li ghandhom. Wara
kollox, il-kazini ghandhom dan ir-rwol ukoll,
irwol li hafna ma jaghtux kasu imma wiehed
importanti, irwol so¢jali.

Dan apparti r-rwol edukattiv tal-kazini tal-
banda, dak 1li jipprovdu taghlim tal-muzika
b’xejn fambjent sigur u b’dedikazzjoni liema
bhalha. Permezz tal-edukazzjoni muzikali ma
titghallimx biss “iddoqq il-banda”, imma tmur
iktar ’il boghod minn hekk. Ghandek fost ohrajn
it-taghlim artistiku, id-dixxiplina, ir-ritmu, I-

opportunita li tisma’ lil ta’ madwarek, tahdem
ftim. B’xorti tajba, l-Ghaqda taghna mis-sena I-
ohra Kkellha ppjanat ghal din is-sena progett
sabiex nibdew nuzaw ferm iktar it-teknologija
fit-taghlim muzikali; dan grazzi ghal progett fl-
iskema “It-tahrig muzikali taz-zghazagh fil-
kazini tal-Banda, 2020”, amministrat mill-
Agenzija Zghazagh u mill-Ghaqda Nazzjonali
Kazini tal-Banda. Qatt ma kien il-hsieb taghna
li naqilbu kompletament it-taghlim ghall-mod
virtwali, imma ghallingas kellna l-ghodda biex
stajna naghmlu dan meta gejna Kkostretti li
naghmlu hekk minghajr wisq telf ta’ Zmien.
Kemm it-taghlim tat-teorija tal-muzika, kif
ukoll it-taghlim tal-prattika tal-istrument beda
jsir online. Ghad li nahseb li kien suécess, xorta
wahda, fl-opinjoni tieghi, ma jistax
jissostitwixxi ghalkollox it-taghlim
tradizzjonali. Imma hu x’inhu, dan ukoll serva
sabiex jaghti iktar reziljenza lill-Ghaqda taghna
u b’hekk ma waqafniex hesrem.

Ir-reziljenza ma tibbazax ruhha biss fuq
kemm ghandek finanzi fis-sod sabiex tkun
tista’ ma tfallix meta jinqala’ l1-ghawg. Hemm
ukoll element gawwi ta’ kemm l-ghaqda
volontarja tkun kapa¢i tkun dinamika biex
tilqa’ ghas-sitwazzjonijiet ~ li  jinbidlu
kontinwament, f'qasir zmien, minghajr hafna
avvizi jew daqq ta’ trombi. Ma nistghux
nibgghu nistennew li l-manna taga’ mis-sema,
ghallingas mhux il-hin kollu! Irridu niehdu li
nistghu mis-sitwazzjoni bl-intelligenza u 1-
hidma taghna, inharsu 'l quddiem b’vizjoni,

nibnu alleanzi godda ma’ setturi varji tas-
so¢jeta, u nahdmu halli I-futur ikun ahjar mill-
prezent u mill-passat. Irridu naghmlu I-parti
taghna kollha kemm ahna, u fl-istess hin ma
nistghux naslu li nac¢¢ettaw li jkun hawn min I-
importanza u l-istess ezistenza tal-ghaqdiet
volontarji jaghtiha bis-sieq. Ghax inkella jasal
iz-zmien li nghidu li darba f’pajjizna kien hawn
l-ghaqdiet volontarji, imma dawn kellhom
jaghlqu Il-bibien taghhom darba ghal dejjem,
jew minhabba 1-COVID, jew minhabba xi haga
ohra, mietu u ntesew. Ikun ghajb ghalina u ghal
ta’ warajna.

Ghaqda tkun reziljenti skont kemm tkun
investiet fil-passat fir-rizorsi taghha, kemm
dawk tangibbli, imma iktar importanti, ir-rizors
uman. Nahseb li 1-Ghaqda Muzikali Imperial
ilha ghal diversi snin tahdem fuq dawn I
ogsma, u ninsab cert li I-hsieb huwa li tkompli
fuq dawn il-passi. Haga minn ewl id-dinja, il-
metodi ta’ kif taghmel dan inbidlu matul is-
snin, u allahares ma kienx hekk. Fdawn l-ahhar
snin 1-Ghaqda investiet hafna hin u riZorsi biex
tibbenifika minn diversi skemi ta’ fondi u
twettaq progetti li jolqtu diversi aspetti li
jikkaratterizzaw il-hajja f'kazin tal-banda. Dan
ma sarx minghajr tbatija u minghajr sagrific¢ji,
imma b’hafna dedikazzjoni u impenn. Ghad
baga’ xi jsir? Dazgur, u mhux ftit, imma dak li
jaghmel l-Ghaqda taghna wahda reziljenti u
b’sahhitha sabiex tilga’ ghall-halel fil-maltemp
u twarrad meta jasal il-bnazzi.

[1-festa t-tajba lil kulhadd!

BEAUTY CLINIC

Tel: 21524002

w.imperialbandclub.com 13




WE DELIVER FUEL AND LPG TO
rg t Hotels 6 Domestic 6 Industrial 6 Farms ¢ Yachts

FUEL & LPG.SIU RIRESSIESH

WE FOCUS ON

6 Timely deliver 6 24/7 delive
6 Flexible cre

Ph Borg Ltd
;I Vn i, Trigq | 1asel, L/O Naxxar
mob 91177 web: www.phborgltd.com email: info@

Open From
Thursday to Monday
6pm Onwards

9, Triq il-Kbira
b Mellieha, MLH2310
s N Malta

Tel: 21521281

14




